
Planom rješavanja predmeta za 2016. godinu u Osnovnom sudu u Trebinju, obuhvaćeno je ukupno 2043 predmeta, od kojih je u izvještajnom periodu rješeno  1929  ili 94,41 %.  Ostalo je nerješeno 114 predmeta. Planom je obuhvaćeno 802 izvršna predmeta, 127 krivična premeta, 333 parničnih predmeta, 457 prekršajnih premeta i 322  vanparnična predmeta. Prekršajni predmeti iz plana su rješeni 100%. Rješeno je  97,51 % vanparničnih predmeta, ostalo nerješeno 8 predmeta, rješeno je 91,89 % izvršnih predmeta, ostalo nerješeno 65 predmeta, rješeno je 94,29 % parničnih predmeta a ostalo nerješeno 19 predmeta, rješeno je 82,68 % krivičnih predmeta, ostalo nerješeno 22 predmeta.  Jedan sudija ispunio je plan u cjelosti.  

Realizacija plana na nivou suda je zadovoljavajuća, međutim posmatrajući po referatima realizacija plana nije zadovoljavajuća u krivičnom referatu. Sudija se nalazila na bolovanju u više navrata, a od 8 mjeseca do kraja godine je bila neprekidno na bolovanju. Predmete iz plana nije odmah uzela u rad , tako da je do odlaska na neprekidno bolovanje do 9 mjeseca rješila 52,94 % predmeta iz plana. Veći dio nerješenih predmeta do 9 mjeseca nije uzimano u rad. Nezavršeni predmeti iz plana po kojima se do tada nije postupalo dati su u rad drugim sudijama 16.09.2016. godine a ostali predmeti iz plana 25.11.2016. godine, kada je postalo evidentno da se navedni sudija neće vratiti sa bolovanja do kraja godine. Obzirom da je većina ovih predmeta uzeta u rad u 9 i 11 mjesecu, isti nisu mogli biti završeni. U izvršnom referatu ostalo je 65 nezavršenih predmeta od čega 42 predmeta u Odelenju suda u Nevesinju. Svi izvršni predmeti iz plana u Odelenju suda u Nevesinju nisu odmah uzeti u rad na početku godine, tako da se nisu mogli završiti do kraja godine. U parničnom referatu ostalo je nezavršeno 19  predmeta. Od nerješenih parničnih predmeta kod jednog sudije je ostalo nerješeno 16 predmeta. Navedeni sudija nije sve parnične predmete iz plana uzeo u rad odmah na početku godine, a u pojedeinim predmetima je postojao period neaktivnosti rada po predmetima. 

Od rješenog broja predmeta, 2 predmeta su inicirana 2000 godine i ranije, 7  predmeta je inicirano u periodu od 2001-2005 godine, 69 predmeta je inicirano u periodu od 2006-2010. godine, 550  predmeta je inicirano u periodu od 2011-2014 godine i 1301 predmet je inicirano u 2015. godini. Nije ostalo nerješenih predmeta iz plana koji su inicirani prije 2006. godine. Od nerješenih predmeta 6  predmeta su inicirana u periodu od 2006-2010 godine, 55 predmeta je inicirano u periodu od 2011-2014 godine, 53 predmeta su inicirani u  2015. godini. Rješeno je 628 predmeta iniciranih do kraja 2014 godine, dok je ostao nerješen 61 predmet. Od nerješenih krivičnih predmeta, 2 predmeta su nerješiva. Kad se upoređuje realizacija plana iz 2016 sa realizacijom planova iz ranijih godina vidljivo je da je u svim planovima ostalo najviše nezavršenih predmeta na krivičnom, izvršnom i parničnom referatu, da su uvijek isti uzroci, odnosno iste sudije. 

